ВЫНСЬӦДӦМА
Коми Республикаса Веськӧдлан котырлӧн
2019 во ӧшым тӧлысь 6 лунся 586 №-а шуӧмӧн
(3 №-а содтӧд)
“Заозерьеса” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Заозерьеса” республика тӧдчанлуна канму вӧр-ва заказниксӧ (водзӧ – заказник) артмӧдӧма «Коми АССР-ын выль заказникъяс да вӧр-ва памятникъяс индӧм йылысь» Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: “Заозерьеса” республика тӧдчанлуна                                                канму вӧр-ва заказник.
ООПТ-лӧн дженьыд ним: “Заозерьеса” заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь найӧс босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1.
Заказниксӧ артмӧдӧма Сыктыв ю ковтысын шӧр пармаса ландшафтлысь эталонсӧ видзӧм могысь.
2.2.
Заказниклӧн медшӧр могъяс: 
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ, сы лыдын шоча паныдасьлысь быдмӧг сикасъяслысь ценопопуляцияяссӧ;
лӧсьӧдны условиеяс, медым туявны вӧр-ва комплексъясын естественнӧй процессъяссӧ да видзӧдны налӧн серпас вежсьӧм бӧрся.
3. Заказниклӧн меститчанін да площадь
3.1. Заказник меститчӧ “Сыктыв” муниципальнӧй районса муниципальнӧй юкӧнлӧн мутасын, Заозерье скп-сянь лунвывлань 7 км ылнаын Сыктывса лесничестволӧн Заозерьеса участковӧй лесничествоса 119, 137, 154, 155, 160, 161, 172, 174-178, 189, 191-194, 207-211, 225-227, 286, 287 кварталъяслӧн мудоръясын вӧр фондлӧн муясын. Заказниклӧн мутасӧ сідзжӧ пырӧны мукӧд категория муяс.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 3100 га.
4. Заказниклӧн мудоръяс
4.1. Заказниклӧн мудоръясыс мунӧны условнӧй визьті, мый мунӧ Сыктыв юлӧн веськыд берег пӧлӧн берег визьсянь 1 км ылнаын Сыктывса лесничестволӧн Заозерьеса участковӧй лесничествоса 119 кварталлӧн рытыввыв мудорсянь Куим юӧдз, условнӧй визьясті, кутшӧмъяс мунӧны Куим юлӧн кыкнан берег пӧлӧн сылӧн вомын берег визьсянь 500 м ылнаын 161 кварталлӧн асыв-войвыв помӧдз да Сыктыв юлӧн веськыд берегті 227 кварталлӧн рытыввыв помсянь Амидз ю вомсянь 1 км катыдлань меститчысь чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
*оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да объектъяс
Заказникын быдмӧны лунвыв парма сикаса юдорса пемыд лыска вӧръяс. Заказниклӧн ценотическӧй аслыспӧлӧслуныс абу ыджыд. Ягын уналаын быдмӧны ройяса да веж нитшка пожӧма вӧръяс. Абу ёна косьмӧминъясын найӧс вежӧны нюрсялӧм пожӧма ягъяс да вӧртӧммӧм нюръяс. Медуна ӧткотыр паныдасьлӧ Сыктыв ю да сылӧн Куим ю вожлӧн ковтысын. Тані паныдасьлӧны пу ногӧн быдмысь баддяинъяс да ойдлан видзьяс, яг доръясын да ковтыслань вуджан визьясын – неморальнӧй сикасъяса туруна, сораса да посни коръя ӧткотыръяслӧн пемыд лыска вӧраинъяс. Чапрачой урочище дорын нӧрысъяслӧн пӧкатъясын да йывъясын паськалӧмаӧсь веж гума пипу расъяс, кыддза да пожӧма-кыддза вӧръяс неморальнӧй сикасъясӧн. Посни вӧраинын тшӧкыда паныдасьлӧ Коми Республикаса гӧрд небӧгӧ пыртӧм (2019) посни коръяса нинпу (Tilia cordata). Турун эжӧдын ёна паськалӧма обыкновеннӧй веж гум (Aegopodium podagraria), лӧз ма турун (Pulmonaria obscura), ланцетолистнӧй звездчатка (Stellaria holostea), сьӧд воронеч (Actaea spicata), тувсов шыранькытш (Lathyrus vernus), шензьӧдан чардби турун (Viola mirabilis) да мукӧд.
Заказникын пасйӧма 174 чукӧрысь да 68 рӧдысь 280 сайӧ сикас сосудистӧй быдмӧг. Систематическӧй да географическӧй тэчас серти быдмӧгъясыс лоӧны бореальнӧйӧн, мый лӧсялӧ тайӧ инъяслы, да петкӧдлӧны резерват ландшафтса быдмӧглӧн эжӧдлысь аслыспӧлӧслунъяссӧ. Гипоарктическӧй сикасъяслӧн пайыс абу ыджыд (ляк кыдз (Betula nana), мырпом (Rubus chamaemorus), обыкновеннӧй чӧдлач (Vaccinium uliginosum)). Неморальнӧй да вӧра-степа широтнӧй котырӧс петкӧдлысьыс тшӧтш абу уна, но заказниклӧн быдмӧг эжӧдын лунвыв широтнӧй котыръясса сикасъяслӧн быдса комплекс кутӧ ыджыд ценотическӧй тӧдчанлун.
Резерватын быдмӧны настоящӧй адама глава (Cypripedium calceolus), мыльквывса чардби турун (Viola collina) да Селькиркалӧн чардби турун (Viola selkirkii), гӧна купальнича (Pulsatilla patens), кодъясӧс пыртӧма Коми Республикаса гӧрд небӧгӧ (2019). Видзан быдмӧгъяс кындзи заказникын быдмӧ кык орхидея (Фукслӧн мӧсняк турун (Dactylorhiza fuchsii) да посни наридз турун (Platanthera bifolia), кодъясӧс пыртӧма Быдмӧгъяслӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (3 №-а содтӧд).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, а сідзжӧ абу капитальнӧй стрӧйбаяс да сооружениеяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
5) древесина да живица заптӧм;
6) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн найӧс наука-туялан могъяс вылӧ чукӧртӧм кындзи;
7) муяс бурмӧдӧм;
8) видз-му овмӧсса пемӧсъясӧс йирсьӧдӧм (та вылӧ индӧм местаясысь бокын), налы гожся лагеръяс да ваннаяс котыртӧм;
9) прӧмыслӧвӧя кыйсьӧм да промышленнӧя чери кыйӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да налысь компонентъяс, кутшӧмъяс меститчӧны заказник мудоръясын, видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
11) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
12) мупытшса озырлун перйӧм;
13) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
14) химия препаратъяс да мувердас видзӧм да наӧн вӧдитчӧм;
15) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын кыйсьыны любительскӧя да спортивнӧя;
3) оланпастэчасӧн урчитӧм пӧрадокын любительскӧя да спортивнӧя кыйны чери;
4) нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм, вӧр бурмӧдӧм да вӧр бӧрся дӧзьӧритӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
5) котыртны да нуӧдны вӧр овмӧс;
6) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын. 
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Сыктывса лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.

ВЫНСЬӦДӦМА
Коми Республикаса Веськӧдлан котырлӧн
2019 во ӧшым тӧлысь 6 лунся 586 №-а шуӧмӧн
(4 №-а содтӧд)
“Кӧджарӧмса” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Кӧджарӧмса” республика тӧдчанлуна канму вӧр-ва заказниксӧ (водзӧ – заказник) артмӧдӧма «Коми АССР-ын выль заказникъяс да вӧр-ва памятникъяс индӧм йылысь» Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм биологическӧй (зоологическӧй) нырвизь.
ООПТ-лӧн тыр ним: “Кӧджарӧмса” республика тӧдчанлуна                                                канму вӧр-ва заказник.
ООПТ-лӧн дженьыд ним: “Кӧджарӧмса” заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь найӧс босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1.
Заказниксӧ артмӧдӧма сы могысь, медым видзны Кӧджарӧм да Ыжты тыяслысь системаяссӧ, кутшӧмъяс лоӧны овмӧсын колана биологическӧй ва озырлун сикасъяслӧн оланінӧн да налӧн рӧдмӧданінӧн.
2.2. Заказниклӧн шӧр могъяс:
видзны овмӧсын колана биологическӧй ва озырлун сикасъяслысь оланінсӧ да налысь рӧдмӧданінсӧ;
видзны Кӧджарӧм да Ыжты тыяслӧн системаын экологическӧй ӧтвесьталунсӧ;
видзны тыяслысь гидрологическӧй да гидрохимическӧй режимсӧ.
3. Заказниклӧн меститчанін да площадь
3.1. Заказник меститчӧ “Сыктыв” муниципальнӧй районса муниципальнӧй юкӧнлӧн мутасын, Межадор сиктсянь асыв-лунвывлань 1 км ылнаын, Сыктыв юлӧн шуйга берегса уйтын сылӧн вомсянь 127 км-сянь 132 км-ӧдз 331 кварталлӧн мудоръясын вӧр фондлӧн муясын да мукӧд категория муясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 179 га.
4. Заказниклӧн мудоръяс
4.1. Заказниклӧн мудоръясыс мунӧны условнӧй визьті, мый мунӧ Кӧджарӧм тылӧн да Ыжты тылӧн берегъяс пӧлӧн налӧн берег визьсянь 200 м ылнаын.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
*оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да объектъяс
Заказниклысь видзан вӧр-ва комплексъяссӧ да налысь компонентъяссӧ петкӧдлӧма Кӧджарӧм да Ыжты тыясӧн. Тыясыс лоӧны важ ю сёртас сикаса ойдлан тыясӧн, кутшӧмъяс артмӧмаӧсь Сыктыв ю сёртаслӧн вежсьӧм бӧрын. Тыясыс йитчӧны юкӧд. Кӧджарӧм тылӧн джудждаыс вежласьӧ 1 м‑сянь 4 м-ӧдз, Ыжты тылӧн – 1 м-сянь 8 м-ӧдз.
Тыяслӧн берегъясыс ньывкӧсӧсь, лыааӧсь да сёйӧсь. Матігӧгӧрся местаыс тшӧтшкӧс.
Тыяслӧн берегдорса вавывса быдмӧгъясысь эмӧсь урбӧж да эжӧр. Тыын тырмымӧн уна вавывса сэтшӧм быдмӧг, кыдзи чӧж нявда, ваакань, сирпинь турун, элодея, утка турун да с.в. Пасйӧма, мый тыясыс ёна турунзьӧмаӧсь – площадьысь 80% сайӧ.
Видзан биологическӧй ва озырлун лыдӧ пырӧ 11 сикас чери:  белоглазка (Abramis sapa), чивган (Blicca bjoerkna), мык (Leuciscus leuciscus), обыкновеннӧй йӧрш (Gymnocephalus cernuus), зарни рӧма гыч (Carassius carassius), ёді (Abramis brama), налим (Lota lota), юса ёкыш (Perca fluviatilis), кельчи (Rutilus rutilus), обыкновеннӧй сир (Esox lucius) да сын (Leuciscus idus).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);
3) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
4) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн найӧс наука-туялан могъяс вылӧ чукӧртӧм кындзи;
5) прӧмыслӧвӧя кыйсьӧм;
6) ода-кора тӧлысь 20 лунсянь лӧддза-номъя тӧлысь 20 лунӧдз тыв сяма кыйсян орудиеясӧн вӧдитчӧмӧн промышленнӧя, любительскӧя да спортивнӧя чери кыйӧм;
7) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да налысь компонентъяс, кутшӧмъяс меститчӧны заказник мудоръясын, видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
8) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
9) мупытшса озырлун перйӧм;
10) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
11) химия препаратъяс да мувердас видзӧм да наӧн вӧдитчӧм.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын кыйсьыны любительскӧя да спортивнӧя;
3) кыйны чери промышленнӧя, любительскӧя да спортивнӧя оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
4) нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм, вӧр бурмӧдӧм да вӧр бӧрся дӧзьӧритӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
5) котыртны да нуӧдны вӧр овмӧс;
6) меститны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
7) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын. 
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Коми Республикаса Веськӧдлан котырлӧн
2019 во ӧшым тӧлысь 6 лунся 586 №-а шуӧм дорӧ
7 №-а СОДТӦД
Коми АССР-са Министръяс Сӧветлӧн, Коми Республикаса 
Министръяс Сӧветлӧн ӧткымын шуӧмӧ пыртӧм вежсьӧмъяс
ЛЫДДЬӦГ
1. “Шоча паныдасьлысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяс збыльмӧданног йылысь да заказникъяс да вӧр-ва памятникъяс содтӧд индӧм йылысь” Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧмын:
Коми АССР-ын выльысь артмӧдан заказникъясын (шуӧм дорӧ 1 №-а содтӧд):
кызь квайтӧд да кызь сизимӧд позицияяс гижны тадзи:
“
	“Визинса”,
канму вӧр-ва, республиканскӧй
	биологическӧй (зоологическӧй)
	“Сыктыв” МР МЮ, Визин сиктсянь войвывлань 30 км ылнаын
	Европейскӧй комлӧн  (Thymallus thymallus) популяция
	“Визинса” республика  тӧдчанлуна канму вӧр-ва заказник йылысь положение серти

	“Абкеджса”,
канму вӧр-ва, республиканскӧй
	биологическӧй
	“Сыктыв” МР МЮ, Межадор сиктсянь рытыввывлань 10 км ылнаын
	Ареаллӧн войвыв мудорын посни коръяса нинпу (Tilia cordata) да ёділӧн (Abramis brama) оланін да рӧдманін (кульманінъяс)
	“Абкеджса” республика  тӧдчанлуна канму вӧр-ва заказник йылысь положение серти


”.
2. “Коми АССР-ын выль заказникъяс да вӧр-ва памятникъяс артмӧдӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмын:
1) Коми АССР-ын выльысь артмӧдӧм заказникъясын (шуӧм дорӧ 1 №-а содтӧд):
а) дасӧд позиция гижны тадзи:
“
	“Заозерьеса”, канму вӧр-ва, республиканскӧй
	комплекснӧй (ландшафтнӧй)
	“Сыктыв” МР МЮ, Заозерье скп-сянь лунвывлань 7 км ылнаын
	Сыктыв ю сёртаслӧн шӧр пармаса ландшафтлӧн эталон
	“Заозерьеса” республика тӧдчанлуна канму вӧр-ва заказник йылысь положение серти


”;
б) комын сизимӧд позиция гижны тадзи:
“
	“Кӧджарӧмса”, канму вӧр-ва, республиканскӧй
	биологическӧй (зоологическӧй)
	“Сыктыв” МР МЮ, Межадор сиктсянь  асыв-лунвывлань 1 км ылнаын, Сыктыв юлӧн шуйга берегса ойдланінын сылӧн вомсянь 127 км-сянь 132 км-ӧдз участокын
	Кӧджарӧм да Ыжты тыяслӧн система, кутшӧмъяс лоӧны овмӧсын колана биологическӧй ва озырлун сикасъяслӧн оланінӧн да налӧн рӧдмӧданінӧн
	“Кӧджарӧмса” республика тӧдчанлуна канму вӧр-ва заказник йылысь положение серти


”;
в) нелямынӧд позиция гижны тадзи:
“
	“Чуклӧмса Вад-Егыр”, канму вӧр-ва, республиканскӧй
	гидрологическӧй (нюрвывса)
	“Сыктыв” МР МЮ, Ёльбаза скп-сянь рытыв-лунвывлань10 км ылнаын
	Турипувъя нюр
	“Чуклӧмса Вад-Егыр” республика тӧдчанлуна канму вӧр-ва заказник йылысь положение серти


”;
2) Коми АССР-ын выльысь артмӧдӧм вӧр-ва памятникъясын (шуӧм дорӧ 2 №-а содтӧд):
кӧкъямысӧд позиция гижны тадзи:
“
	“Копса”, республиканскӧй
	“Сыктыв” МР МЮ, Копса скп-сянь рытыввывлань 5,5 км ылнаын
	Турипувъя нюр
	“Копасаса” республика тӧдчанлуна вӧр-ва памятник йылысь положение серти


”.
3. “Республикаса (АССР-са) тӧдчанлуна заказникъяс да вӧр-ва памятникъяс йылысь положениеяс вынсьӧдӧм йылысь” Коми АССР-са Министръяс Сӧветлӧн 1988 во йирым тӧлысь 31 лунся 222 №-а шуӧмын:
шуӧм дорӧ 17 да 22 №№-а содтӧдъяс киритны.
4. “Республикаса тӧдчанлуна заказникъяс да вӧр-ва памятникъяс  йылысь положениеяс вынсьӧдӧм да выль заказникъяс артмӧдӧм йылысь” Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧмын:
шуӧм дорӧ 7, 9, 11 да 13 №№-а содтӧдъяс киритны.
